Իմ այն հետևորդների համար, ովքեր մերժում են այս պատգամները

Իմ սիրելի աղջիկ, այսօր յուրահատուկ օր է, քանի որ Ինձ համար հաճելի է ասել քեզ, որ նրանք, ում հավատը հզորացել է Իմ պատգամների միջոցով, կարող են վստահ լինել, որ իրենց կողմից Աստվածային Գթասրտության ամենօրյա աղթքի ասելը հոգիներ է փրկում: Իմ զավակները երբեք չպետք է մոռանան, որ  աղոթքը, երբ ասվում է անկեղծությամբ և սրտանց, միշտ էլ կլսվի: Աղոթքները միշտ լսվում են, և ցանկացած հատուկ խնդրանք իրականանում է ըստ Իմ Ամենասուրբ Կամքի:
Զավակներս, խնդրում եմ, շարունակեք աղոթել, քանի որ դրանք կօգնեն թեթևացնել Մեծ Պատժի ժամանակահատվածը: Իմ Հայրը հիմա պատրաստ է ստանձնել Իր Սուրբ Արքայությունը և սկսել Իր թագավորումը մեկ անգամ ևս, երբ նոր Դրախտը Երկրի վրա հայտնվի: Չարն աշխարհում երբեք այնքան ուժեղ չի եղել, որքան հիմա: Աշխարհի բնակչության հսկայական թվի և չարի գործերի պատճառով, ամենուրեք պատերազմ է: Մարդու կողմից մարդուն ցույց տրվող ատելությունն ակնհայտ է: Անկախ նրանից, այդ ատելությունը արտահայտվում է որպես քաղաքական ագահություն, թե այլ երկրների վրա վերահսկողություն մեկ այլ երկրի կողմից, միևնույն է: Սատանան շատ հետևորդներ ունի: Նրանք, Սատանայի հետևորդները, շատ դեպքերում տեղյակ չեն, թե ինչպես է նա միշտ ամեն օր ազդում յուրաքանչյուր մտքի և արարքի վրա:
Եթե Իմ զավակները միայն կարողանային տեսնել այդ մարդկանց մեջ գտնվող դևերի քանակը, նրանք կհիվանդանային: Դևերը բռնում են Իմ զավակներից շատերին, և նրանց միակ տեսանելի նշանները իրենց չար գործերն են: Աղոթեք, աղոթեք հիմա, Իմ հետևորդներ, որ այդ խեղճ կորած հոգիները կարողանան փրկվել Նախազգուշացման ընթացքում:
Այժմվանից մինչև Նախազգուշացումն ընկած ժամանակահատվածում, զավակներս, Ես ձեզանից խնդրում եմ աղոթքներ, և հատկապես Աստվածային Գթասրտության աղոթքը: Իմ Հայրը կփրկի հոգիներ, եթե նվիրաբերվեք օրական մեկ անգամ, նախընտրելի է ցերեկվա ժամը երեքին, այս աղոթքն ասելուն:
Իմ այն հետևորդներին, ովքեր մերժում են այս պատգամները, Ես աղերսում եմ ձեզ, որ աղոթեք Սուրբ Հոգուն` խնդրելով զանազանության ընծան, նախքան բաց կթողնեք Իմ Սուրբ Խոսքը: Նրանց, ովքեր վիրավորում են Իմ տեսանողուհուն և այս պատգամներն ընդունողին, դուք պետք է տաք հետևյալ հարցը. Եթե Սատանան է, ձեր կարծիքով, առաջ բերում այս պատգամները, ուրեմն ինչու՞ պետք է նա ձեզ խնդրեր աղոթել, ներում փնտրել, Սուրբ Հաղորդություն ստանալ: Այդ ժամանակ կհասկանաք, որ դա հնարավոր չէ:
Խաբեբան կազդի Իմ հետևորդների վրա առաջին հերթին խրախուսելով, որ մերժեն Իմ Խոսքը, քանի որ նա գիտի, որ Ինձ ամենաշատը վիրավորում է Իմ հետևորդների կողմից իմ Ամենասուրբ Խոսքի մերժումը:
Մերժեք Սատանային և նրա չար ուղիները հիմա: Դարձեք դեպի Ինձ: Ես աղերսում եմ ձեզ, քանի որ դուք չպետք է թույլ տաք նրան, որ ձեզ վրա ազդի այդ ձևով: Հիմա ձեր աղոթքները պետք են փրկելու համար Իմ խեղճ զավակներին, ովքեր չեն դինմանա (կենդանի չեն մնա) Նախազգուշացմանը:.

Ձեր սիրող Փրկիչ
Հիսուս Քրիստոս
Խորհուրդների կարևորությունը – Ամուսնություն և Առաջին Հաղորդություն 

Իմ սիրելի աղջիկ, տես հիմա, մինչ Իմ զավակների հավատը կսկսի աճել և ծաղկել: Մինչ շատ խավար կա աշխարհում, Իմ հետևորդների լույսն օր օրի ավելի է պայծառանում Սուրբ Հոգու բոցի պատճառով, որն իջել է ամբողջ աշխարհի վրա:
Այսօր, աղջիկս, Ես ցանկանում եմ հիշեցնել Իմ բոլոր հետևորդներին աղոթքի կարևորությունը` աշխարհում տառապանքը թեթևացնելու համար: Ձեր աղոթքները հիմա օգնում են կասեցնել բազմաթիվ կանխասացված գլոբալ աղետներ: Աղոթքն ամենահզոր մեղմացուցիչն է, և երբ ասվում է ուրիշների անունից, աղոթքին պատասխան է տրվում:
Մինչ Ես ուրախ եմ ուժեղ հավատ ոնեցողների հետ, Ես դեռևս վախենում եմ նրանց համար, ովքեր հակառակ են Իմ Աստվածայն Լույսին: Ճշմարտությանը: Շատ մարդիկ են հիմա թափառում աշխարհում, ասես ընդարմացման մեջ: Ոչինչ նրանց խաղաղություն չի բերում: Ոչինչ նրանց ուրախություն չի բերում: Նյութական հարմարավետության ոչ մի քանակությունը չի թեթևացնում նրանց ցավը: Նրանց դատարկ հոգիները կորած են: Խնդրում եմ, աղոթեք նրանց համար:
Աղջիկս, խնդրում եմ աղոթիր Իմ Երեց Բենեդիկտ Պապի համար, քանի որ նա շրջապատված է մասոնական ուժերով, որոնք հիմա գործադրում են ամեն ջանք` նրան գահընկեց անելու համար: Այդ չար ուժերը սկսել են ներթափանցել Իմ Եկեղեցին Վատիկան 2-ից սկսած և ամլացնում են Իմ ուսուցումները: Բազմաթիվ օրենքներն են ընդունվել, որոնք վիրավորում են Ինձ, հատկապես` աշխարհիկ մարդկանց կողմից Սուրբ Հաղորդության մատուցումը: Ժամանակակից հասարակության համար հեշտ դարձնելու նպատակով ընդունված օրենքների միջոցով Ինձ և Իմ Հավիտեանական Հորը ցույց տրվող հարգանքի պակասն Ինձ ստիպում է տխրությունից լաց լինել:
Ամենասուրբ Հաղորդությունը պետք է ստանալ լեզվի վրա, այլ ոչ թե աղտոտվի մարդկային ձեռքերով: Սակայն սա ճիշտ այն է, ինչ Իմ Սրբազան Սպասավորներն արեցին: Այդ օրենքները Իմ կողմից չեն հանձնվել հոգու միջոցով: Իմ սրբազան սպասավորներն առաջնորդվել են մի ճանապարհով, որը չի համապատասխանում Իմ առաքյալների ուսուցումներին: Այսօր Իմ խորհուրդները շատ լրջությամբ չեն ընդունվում, հատկապես Ամուսնության և Առաջին հաղորդության խորհուրդները:
Ամուսնության երդումը բավականին լուրջ է, քանի որ հիշեք, դա խորհուրդ է և կատարվում է Հայր Աստծո ներկայությամբ: Սակայն շատերի համար այդ ամենը նյութապաշտություն է և արտաքին զարդարանք: Շատերը, ովքեր ստանում են Ամուսնության Խորհուրդը, դրանից հետո չեն ընդունում դրա կարևորությունը: Շատերն այնքան հեշտությամբ են խախտում իրենց երդումները: Ինչու՞ են նրանք անում դա: Ինչու՞ շրթունքներով ծառայություն մատուցել Ամենասուրբ Միությանը, որպեսզի դրանից հետո շուտով բաժանվեն միայն: Սա ծաղր է ամենակարևոր միություններից մեկի հանդեպ, որն օրհնված է Իմ Հավիտենական Հոր ձեռքով: Շատերն ուշադրություն չեն դարձնում Իմ Հոր կամքին, որ ոչ մի մարդ չպետք է դրանից հետո անջատի այդպիսի միությունը: Սակայն շատերն են բաժանվում, որը մի օրենք է, որ չի ճանաչվում Իմ Հոր կողմից: Բաժանումը հեշտ ճանապարհ է՝ ձեր պարտականություններից փախչելու համար: Բոլոր ամուսնությունները կատարվում են Երկնքում: Ոչ մի մարդ չի կարող ոչնչացնել ամուսնությունը առանց Իմ Հորը վիրավորելու:
Առաջին Հաղորդությունը

Սուրբ Հաղորդության մեջ Իմ Մարմինը առաջին անգամ ստանալը մեկ այլ օրինակ է, թե ինչպես են Ինձ ծաղրում: Այնքան շատ ծնողներ ուշադրություն չեն դարձնում այն բանին, թե որքան կարևոր է որ իրենց երեխաները ստանան Կյանքի Հացը: Նրանք ավելի շատ մտահոգված են այն բանով, թե որքան լավ են իրենց երեխաները հագնված, քան թե այն հրաշալի ընծայով, որ նրանք ստանում են: Այդ ընծան կտանի նրանց դեպի փրկություն: Սակայն նյութականությունը, որը շրջապատում է այդ իրադարձությանը, ոչինչ չունի նրանց հոգիների հետ: Ինձ համար ամենտախուր մասն այն է, որ այդ փոքրիկ երեխաներին չեն պատմում Իմ մասին: Փոքր երեխաների հանդեպ Իմ ունեցած սերն անպարափակ է: Երբ նրանք ստանում են Սուրբ Հաղորդությունը ամբողջապես գիտակցելով, թե իրենք ինչ են ստանում, այդ դեպքում նրանց հոգիները դառնում են մաքուր: Որքան շատ նրանք ստանան Ինձ այդ ձևով, այնքան ավելի ուժեղ կլինի նրանց հավատը:
Հիշեք, որ առանց խորհուրդների ձեր հավատը թուլանում է: Որոշ ժամանակ անց ձեր հոգին, եթե այն զրկված է Իմ հատուկ օրհնություններից, քուն կմտնի: Իմ և Իմ Հավիտենական Հոր հանդեպ ունեցած ողջ հավատը կանհետանա ժամանակի ընթացքում, թողնելով միայն ճանաչողության մի փոքրիկ բոց, որը ժամանակ առ ժամանակ կառկայծի: Ետ վերադարձեք դեպի Ինձ խորհուրդների միջոցով: Հարգանք ցույց տվեք Խորհուրդների հանդեպ այնպես, ինչպես պարտավոր եք անել, և դուք նորից ճշմարտապես կզգաք Իմ ներկայությունը:

Հիշեք, որ խորհուրդները նպատակ ունեն, քանի որ դրանք այն սնող նյութերն են, որոնց կարիքն ունեք հոգու հավիտենական կյանքի համար: Առանց դրանց ձեր հոգին կմեռնի:  

Ես սիրում եմ ձեզ բոլորիդ: Խնդրում եմ գրկեք Ինձ ինչպես հարկն է, հարգելով Աստծո՝ Ամենակարող Հոր կողմից ձեզ որպես ընծա տրված խարհուրդները:
Ձեր սիրող Փրկիչ,
Մարդկության Թագավոր

Հիսուս Քրիստոս

Նարցիսիզմը մի չար համաճարակ է այսօր աշխարհում 
Հինգշաբթի 7 հուլիսի 2011թ, ժամը 21.00 

Իմ սիրելի աղջիկ, Ես ցանկանում եմ աշխարհն իմանա, որ իրենց հանդեպ Իմ սերը համակել է Իմ ողջ էությունը մինչ Ես նախապատրաստվում եմ Մեծ Նախազգուշացումը: Ես լի եմ ուրախությամբ, որովհետև գիտեմ, որ Իմ զավակները, հատկապես նրանք, ովքեր չեն ճանաչում Ինձ, Իմ Գթասիրության Մեծ Գործողությունից հետո վերջապես կընդունեն, որ Ես գոյություն ունեմ:
Աշխարհում Իմ զավակներին վարակած ամենաանհանգստացնող գծերից մեկը նարցիսիզմն է՝ սեփական անձի հանդեպ սերը: Այս չար վարակը գերիշխող է հասարակության բոլոր մակարդակներում և Սատանայի սիրելի գրոհներից մեկն է, քանի որ նրա չարքերն ամենուր մտնում են Իմ զավակների հոգիների մեջ: Նրանք մաքրում և հարդարում են իրենք իրենց, որպեսզի ուրիշները պաշտեն իրենց: Նրանց առաջին սերը միայն իրենց համար է, իսկ հետո, երբ այն բավարար չէ, նրանք խնդրում են իրենց շրջապատողների ուշադրությունը, որպեսզի իրենց խրախուսեն բացահայտորեն պաշտել իրենց:

Այսօր Սատանայի ազդեցությունն այնքան մեծ է այն զանազան ձևերի միջոցով, որոնցով այդ խեղճ հոգիները ներկայանում են, որ դժվար է անտեսել: Նրանց համակվածությունը, թե իրենք ինչպիսի տեսք ունեն, նշանակում է, որ նրանք այնքան հեռուն կգնան, որ կփչացնեն իրենց մարմինը և կանեն անհրաժեշտ ամեն ինչ՝ բավարարելու համար իրենք իրենց հանդեպ ունեցած սերը:
Երբ Սատանան ներկա է այդպիսի հոգիների մեջ, դա հեշտ է նկատել:Այդ մարդիկ լի են սնափառությամբ և հակված են երևալու ազդեցիկ տեղերում: Նարցիսիզմի մեղքը կուժգնանա Վերջին Ժամանակներում, երբ շատերը կհասնեն նրան, որ իրենց հայացքները, բարեկեցությունն ու եսասիրությունը կլինեն իրենց ընկերների և նույնիսկ իրենց սեփական ընտանիքի հաշվին: Այսօրվա աշխարհում սեփական անձի հանդեպ սերը համարվում է հմայիչ բնավորության գիծ: Սեփական օգուտի հետապնդումը երբեք հնրավոր չէ բավարարել, որովհետև Սատանան կհետևի, որ այդ մարդիկ ձգտեն ավելի ու ավելի շատի:
Զավակներս, հպարտության մեղքն այն մեղքերից է, որն ուժգնանում է աշխարհում հիմա: Մի ընդունեք այդ վարքագիծը ձեր ամենօրյա կյանքում: Այնքան շատ երիտասարդներ են օգտագործում այսպես կոչված ֆիզիկական կատարելության տվյալները որպես մի նպատակ, որին պետք է հասնել: Սակայն նրանց վարքը խղճահարության կարիք ունի, եթե բացեք ձեր աչքերը և տեսնեք այն որպես այնպիսին, ինչպիսի կա: Դա Առաջին Պատվիրանի խախտում է, և եթե այդպիսիք շարունակեն այդ ճանապարհով գնալ, Խաբեբան նրանց էլ ավելի կքաշի խառնաշփոթության մեջ:

Նարցիսիզմը կա կյանքի բոլոր բնագավառներում, նե րառյալ քաղաքականությունը, մեդիան, լրատվամիջոցները, կինոն և նույնիսկ Իմ սեփական Եկեղեցու մեջ: Խոնարհության հնարավոր չէ հասնել, եթե տառապում եք Նարցիսիզմով: Առանց խոնարհության չեք կարող մտնել Իմ Հոր Թագավորություն:
Ձեր սիրող Փրկիչ

Հիսուս Քրիստոս

Հավիտենական Հայրը Կկանխի Նոր Համաշխարհային Կարգի Կողմից Իր Զավակների Վերջնական Հալածանքը 
Ուրբաթ 8 հուլիսի, 2011 ժամը 15.30 
Իմ սիրելի աղջիկ, Ես հասկանում եմ, որ այս աշխատանքը իսկապես հոգնեցնում է քեզ, և որ դու կարիք ունես մեկ շաբաթ ևս հանգստանալու, սակայն լսիր, թե Ես ինչ ունեմ ասելու:

Ասա Իմ զավակներին, որ արթնանան հիմա և տեսնեն այն խառնաշփոթությունն աշխարհում, ուր ֆինանսական ճգնաժամերն են շատանում: Ասա նրանց, որ մինչ մարդկանց ագահությունը մասամբ է նրանց պարտքի մեջ խրելու պատճառը, որ բանկային ճգնաժամը դիտավորյալ կերպով պլանավորված է Մեկ Համաշխարհային Կարգի կեղմից:
Շատերը կժպտան՝ կարդալով այս պատգամը, և հարցականի տակ կդնեն այս փաստը, սակայն նրանք պետք է իմանան նաև, որ մինչև ոտքի չկանգնեն և չպաշտպանեն իրենց իրավունքները, նրանց կստիպեն ընդունել Գազանի Նշանը, որպեսզի կարողանան հասնել իրենց փողին:

Կասկածամիտ աշխարհին կներկայացնեն նոր համաշխարհային արժույթ:
Նոր Մեկ Համաշխարհային արժույթը, որը կներկայացվի կասկածամիտ համայնքին, նախատեսված է ձեզ վերահսկելու համար: Հետո, հենց որ դա տեղի ունենա, նրանք կփորձեն զրկել ձեզ սննդից: Եթե Իմ զավակները չընդունեն այս իրականությունը հիմա, նրանք անպաշտպան կլինեն, երբ լինեն մասոնական ուժերի կողմից ղեկավարվող Նոր Համաշխարհային Կարգի վերահսկողության տակ: Նախապատրաստվեք հիմա, զավակներս, որովհետև, չնայած Նախազգուշացումը դարձի կբերի միլիոնավորների, ներառյալ նրանց, ովքեր հավատարիմ են Մեկ Համաշխարհային Կարգին, այն բավական չի լինի կանգնեցնելու համար Սատանայի և Հակաքրիստոսի չար ուժերին: Երբ ձեր փողը վերահսկողության տակ լինի, ձեզ համար դժվար կլինի պաշտպանել սեփականության, սննդի և առողջության ձեր իրավունքը, այն երեք բաները, որոնց համար նրանք պատասխանատու կլինեն, եթե դուք հիմա չսկսեք բղավել ձեր դիմադրության մասին: Կանգնեցրեք ձեր առաջնորդներին իրենց հետագծերի վրա: Թույլ մի տվեք նրանց ապրել ձեր հաշվին: Եթե ձեզանից բավար չափով զգոն լինեն այս չար հրեշային պլանի հանդեպ, ապա կարող եք նախազգուշացնել ուրիշներին:

Պլանավորեք ձեր սննդի պաշարները հիմա

Պլանավորեք ձեր սննդի պաշարները հիմա: Աճեցրեք և գնեք սերմեր, որոնք ձեզ կենդանի կպահեն: Գնեք արծաթե դրամներ կամ ոսկի, որպեսզի գնեք այն, ինչ անհրաժեշտ է: Ամենակարևորը, գտեք տարածքներ, ուր կարող եք հանդիպել որպես խումբ՝ առաջարկելու համար Պատարագի Սուրբ Զոգաբերությունը: Քանի որ ժամանակի ընթացքում ձեր եկեղեցիները հիմնահատակ կայրեն:

Սատանայի հպատակները մրջյունների պես են, նրանք բազմապատկվում են հազարներով

Երբեք չընդունեք Նշանը՝ Գազանի չիպը: Աղոթեք, աղոթեք, որ ձեր տանը տրվի այն հատուկ օրհնությունները՝ ապահով պահելու համար ձեզ այն բանակից, որը կփորձի ձեզ դուրս հանել ձեր տնից: Սատանայի հպատակները միջյունների պես են: Նրանք բազմապտատկվում են հազարներով մեկ ժամվա ընթացքում: Դուք, զավակներս, պետք է աղոթեք հիմա և պայքարեք Նոր Համաշխարհային Կարգի կողմից պլանավորված վայրագությունների այս շարքի դեմ, ում թուքը ծորում է աշխարհը վերահսկելու հեռանկարից: Օրհնված մոմեր ունեցեք ձեր տներում: Պահեստավորեք հիմա, քանի որ մոմերը կպահեն ձեզ պաշտպանության լույսի տակ: Եթե չեք ցանկանում դառնալ այդ սարսափելի ուսմունքի ստրուկը, պետք է պլանավորեք հիմա:

Գնեք գազ, վերմակներ, չորացված և պահածոյացված սնունդ, ջրի մաքրման հաբեր, մոմեր՝ կրոնական նկարների հետ միասին, որ պահեն ձեզ և ձեր ընտանիքները այն մեծ երկնային պատժի ընթացքում, որը կհաջորդի Նախազգուշացմանը:

Աղոթքներն արդեն նվազեցնում են Երկնային Մեծ Պատժի ազդեցությունը, բայց դուք, զավակներս, պետք է զգոն լինեք միշտ: Զգուշորեն նախապատրաստվելով, դուք կկարողանաք դիմանալ այն կազմակերպվող մեծ ռմբակոծությանը, որն ավելի վատ կլինի, քան այն, ինչ կատարվեց հրեաների հետ Սատանայի աշակերտ Հիտլերի կառավարման ժամանակ:
Հանդարտ ընդունեք այս նախազգուշացումը: Քանի որ նախօրոք նախապատրաստվելով, դուք զերծ կպահեք ձեզ Նոր Համաշխարհային Կարգի կողմից պլանավորվող զայրույթից: Նրանց, ովքեր ընդգրկված են Նոր Համաշխարհային Կարգի մեջ, լսեք Ինձ հիմա: Ապաշխարեք: Ուշ դարձրեք Նախազգուշացմանը, թե ինչ է այն առաջարկում ձեզ. հնարավորություն մեջք շրջելու Սատանային և Դժոխքի կրակներին:
Խորհուրդ Եկեղեցու սպասավորներին

Իմ Նվիրյալ Սպասավորներին, ահա թե ինչ պետք է Ես տեղեկացնեմ ձեզ: Ֆիքսեք ձեր աչքերը Ինձ վրա հիմա և աղոթեք Սուրբ Հոգուն՝ ձեզ զգոն (ոտքի մատների վրա) պահելու համար, որպեսզի հասկանաք Կեղծ Մարգարեին, հենց որ նա ցույց տա իրեն ձեր մեջ: Հետո դուք պետք է հավաքվեք խմբերով, ապահովելու համար, որ Իմ զավակները կարողանան ստանալ Ամենասուրբ Հաղորդությունը հալածանքի ժամանակ:    
Իմ Հոր ձեռքը պատրաստ է իջնելու հիմա մեծ ուժով բանկի չար մեծամիտ առաջնորդների վրա, արևմտյան և արևելյան իշխանությունների վրա, ովքեր գաղտնի պլանավորում են, թե ինչպես կարող են հասնել ձեզ բոլորիդ վերահսկելու իրենց նպատակին: Իմ Հավիտենական Հայրը կոչնչացնի ամեն ինչ դրանց սկսվելու հետ, որպեսզի կանխի նրանց այն վերջնական հալածանքից, որ նրանք պլանավորում են Իր զավակների դեմ: Նա թույլ չի տա այդ: Հիշեք, զավակներս, Աստված՝ Հավիտենական Հայրը, ցանկանում է պաշտպանել ձեզ բոլորիդ: Նրա համբերությունը վերջնականապես սպառվել է: Նա, մինչև ամենավերջին րոպեն, կընդունի նրանց, ովքեր կշրջվեն դեպի Նա թողության համար: Այնուամանայնիվ, Նա հիմա պետք է կանգնեցնի այդ չար ռեժիմներին այն սարսափից, որ նրանք պարտադրում են Իր արարչության մնացած մասին:
Նա (Աստված) անում է սա Իր զավակների հանդեպ ունեցած սիրուց ելնելով: Նրանց, ովքեր ասում են, որ Աստված՝ Հայրը, չի կարող բարկանալ, քանի որ Նա սիրում է բոլորին, իմացեք հետևյալը. Այո, Նա բարկացած է, և Նրա զայրույթն արդարացվում է այն չար անարդարության պատճառով, որը նյութվում է Նրա թանկագին ընտանիքի հանդեպ: Մեկ անգամ ևս Նա կմիավորի Իր բոլոր զավակներին, որ վերջապես ապրեն խաղաղության մեջ ողջ հավիտենության ընթացքում:
Հիշեք զավակներս տեսնելու ձեր շուրջբոլորը եղած նշանները՝ պատերազմների բազմությունը, փողի, սննդի, առողջապայության պակասը, և ընդունեք, որ դա Չարի գործն է: Դա Աստծո՝ Հավիտենական Հոր գործը չէ: Նա (Աստված) այլևս չի ընդունի այդ վարքագիծը: Շնորհակալ եղեք: Նա գործում է, քանի որ եթե չգործի, Նրա արարչությունը կոչնչացվի: Իսկ Նա թույլ չի տա որ դա տեղի ունենա:

Ձեր սիրող Հիսուս

Մարդկության Փրկիչ

Աշխարհի Ազատարար

Թող Իմ Սուրբ Սպասավորներն իմանան դրանց պարունակությունը, որպեսզի կարողանան նախապատրաստել իրենց հոտը
Շաբաթ, 9 հուլիսի, 2011թ, ժ 16:00

Իմ սիրելի աղջիկ, ճիշտ այնպես, ինչպես դու շարունակում ես առաջանալ՝ վստահ Իմ պատգամների զանազանման մեջ, դրանից հետռ դու կանգնում ես և զգում կասկածների տառապանքը: Այդ կասկածները, Ինձ հետ քո ունեցած հաղորդակցության այս էտապում, զարմացնում են քեզ: Քո դեպի ետ կատարած յուրաքանչյուր քայլ քո հավատքի փորձության համար է, աղջիկս: Քանի որ ոչ  մի մարդ չի կարող ենթադրել, որ ինքն արժանի է Ինձ: Ընդունիր այդ տառապանքը, աղջիկս, քանի որ այդ փորձությունները միշտ քեզ վրա կտեղան այս աշխատանքի ընթացքում: Վստահիր Ինձ և հանձնիր ո ազատ կամքը շարունակ, որ օգնեմ քեզ ավելի ուժեղ դառնալ այս աշխատանքում:
Աղջիկս, հիմա կան մի քանի տեսանողներ, որոնց հետ Ես հաղորդակցվում եմ Իմ Օրհնյալ Մոր, Միքայել հրեշտակապետի և Սուրբ Երրորդության օգնությամբ, բայց նրանք ավելի քիչ են, քան կարծում ես: Առաքյալներից ոմանք թաքնված կլինեն տեսադաշտից, նրանց աշխատանքը հայտնի է միայն Երկնքի սրբերին: Հետո կան այնպիսիք, որոնց աշխարհը վերջում կընդունի որպես Իմ պատգամատարների: Դու սրանցից մեկն ես: Դա հեշտ առաքելություն չի լինի, աղջիկս, ուստի այդ է պատճառը, որ Ես թույլ եմ տալիս քեզ տառապել մերժումներից, փորձություններից և սխալներից: Միայն այն դեպքում, երբ կսովորես այդ դիպվածներին, դու կշարունակես դառնալ ավելի ուժեղ և ուժեղ, մինչև, վերջապես, դու ոչ մի ուշադրություն չես դարձնի, թե ուրիշներն ինչ են մտածում քո մասին: Դու քայլում ես Իմձ հետ այս առաքելության յուրաքանչյուր քայլ և դու երբեք չպետք է մոռանաս դա:

Կարևոր է որքան հնարավոր է շատ խեղճ հոգիների տալ Իմ խոսքի ճշմարտությունը: Դու պետք է Իմ Սրբազան Սպասավորներին տեղեկացնես դրանց պարունակության մասին, որպեսզի նրանք կարողանան նախապատրաստել իրենց հոտը նախքան Նախազգուշացումը: Կարևոր չէ, Եկեղեցին կվավերացնի այս պատգամները, թե ոչ, որովհետև ժամանակը նրանց կողմից չէ: Նրանցից՝ Իմ Սրբազան Սպասավորներից, շատ ու շատ տարիներ կպահանջվի, որ ընդունեն Իմ պատգամները, ուստի շարունակիր առաջ գնալ:

Դու, աղջիկս, շատ թշնամիներ կունենաս  հանուն Իմ Անվան: Սա մի բան է, որ պետք է ընդունես, ուստի թույլ մի տուր, որ այդ խոչընդոտները կանգնեն քո ճանապարհին: Իմ պատգամներն արդեն դարձի են բերում հազարավոր կորած հոգիների: Ուրեմն կենսական է, որ դու ենթարկվես Ինձ միշտ: Որպեսզի ավելի շատ հոգիներ կարողանան փրկվել:

Ես հասկանում եմ, որ այս աշխատանքը միայնակ է և վախեցնող քեզ համար, սակայն հիշիր, Ես վերցնում եմ միայն նրանց, ովքեր բաց սիրտ ունեն, ովքեր բավականին ուժեղ են, որ հաղորդեն Իմ խոսքը: Իր հերթին, այն զորությունը, որ կգտնես, կօգնի արագ տարածել այս պատգամներն ավելի լայն լսարանի: Ուստի խնդրում եմ, երբեք մի հուսահատվիր: Քանի որ երբ ձգտում ես սրտիդ մեջ ուրախության Իմ խաչը տանելիս, դա հենց այն է, ինչ անհրաժեշտ է: Դու միշտ կտառապես հանուն Ինձ և կհասկանաս,, որ ժամանակ է պետք, նախքան կզգաս ուրախությունն ամբողջ ուժով: Քո տառապանքը փրկում է միլիոնավոր հոգիների, ուստի դու պետք է շնորհակալ լինես դրա համար: Բոլոր սրբերն աշխատում են այս կողմից, որ քեզ ուժեղ պահեն և պաշտպանեն Սատանայից, ով կանի ամեն ինչ քեզ կանգնեցնելու համար: Բայց նա (Սատանան) երբեք չի հասնի դրան, որովհետև Իմ Հոր ձեռքը կհարվածի նրանց, ովքեր կփորձեն սաբոտաժի ենթարկել Իմ աշխատանքը՝ փրկելու որքան հնարավոր է շատ հոգիներ  քո միջոցով: Հենվիր Ինձ վրա, և Ես առաջ կմղեմ այս աշխատանքը, որ Իմ պատգամները լսվեն միլիոնավոր հավատացյալների և անհավատների կողմից երկրանգնդի յուրաքանչյուր անկյունում:

Իմ սիրելի աղջիկ, Իմ շատ զավակների համար, ովքեր վախեցած են Իմ պատգամներից և կարծում են, որ դժվար է պատրաստվել դրան, խնդրում եմ լսեք Ինձ հիմա: Չարիքը, որը հիմա աճում է աշխարհում, մարդու ձեռքով է՝ մեղքի միջոցով: Սա չի կարող շարունակվել: Խնդրում եմ մի վախեցեք, քանի որ այն չի փոխի այն պլանները, որոնք հիմա նյութվում են Չար Մեկ Համաշխարհային Խմբի կողմից: Դուք, զավակներս, պետք է իմանաք, թե ինչ է կատարվում: Կարևոր է, որ յուրաքանչյուր ոք նախազգուշացվի այդ Խմբի գործողությունների և նրանց աղետաբեր պլանների մասին, որոնք նրանց ստեղծել են՝ ձեզ վերահսկելու համար:
Խնդրում եմ, ողջունեք նախազգուշացումը

Իմ Նախազգուշացումը՝ Գթասրտության մեծ գործողությունը, սիրո մի այնպիսի մեծ ընծա է, ուստի խնդրում եմ, ողջունեք այն, քանի որ այն կառաջացնի մեծ դարձ: Դարձը կլինի այնքան համատարած, որ կստեղծի սիրո և խաղաղության մի մեծ զգացողություն, երբ Իմ զավակները խոնարհեցվեն այս մեծ իրադարձությամբ: Այդ ժամանակ նրանց թվի մեջ ուժ կլինի: Որքան շատ լինեն Ճշմարտությանը հավատացող մարդիկ, այնքան թույլ կլինի Նոր Համաշխարհային Խմբի ազդեցությունը: Աղոթքը, շատ աղոթքը, կարող է կասեցնել այն վնասի մեծ մասը, որը նրանք կփորձեն պարտադրել: Ուստի խնդրում եմ, երբեք մի մոռացեք աղոթելու Ամենասուրբ Վարդարանը և Աստվածային Գթասրտության աղոթքը, քանի որ այդ երկուսը համատեղ կօգնեն սրբել այդ վրահաս չարիքի մեծ մասը: Գնացեք հիմա և մի վախեցեք: Ոգևորությամբ սպասեք մի նոր սկզբի, մի նոր խաղաղության, որտեղ չարը կկնքվի բարության համար:
Դա է Իմ Խոստումը ձեզ, զավակներս

Իմ սիրելի աղջիկ, դու երբեք չպետք է մոռանաս, որ նրանք, ովքեր խոսում են Իմ անվամբ, նրանց կծաղրեն, նրանց վրա կծիծաղեն և հիմարի տեղ կդնեն: Սա է այն խաչը, որի մասին Ես խոսում եմ: Երբեք չհիասթափվես, երբ դա տեղի ունենա:
Շատերն են հիմա մարտահրավեր նետում Իմ սրբազան խոսքին: Դրանց մի մասն ընդունում է անկեղծ հարցերի տեսք, որոնք գալիս են Իմ հադեպ եղած սիրուց, մինչդեռ մյուսները նախատեսված են նրա համար, որ Իմ խոսքը ներկայացնեն որպես հիմարություն և անմտություն: Իմ զավակները պետք է ընդունեն, որ Ես հիմա կավելացնեմ Իմ հաղորդակցությունը ձեզ  բոլորիդ հետ ժամանակի սղության պատճառով: Ոչինչ, որ Իմ խոսքին մարտահրավեր են նետում, դրա փոխարեն ուրախ եղեք, քանի որ գիտեք, որ երբ Ես այս ձևով եմ հաղորդակցվում Իմ զավակների հետ, այդ դեպքում են խոչընդոտներ առաջանում: Այդպիսի ժամանակ կիմանաք, որ այդ Ես եմ: Եթե, Իմ պատգամները կարդալու ժամանակ, Իմ զավակները զգան, որ արտասվում են, ապա նրանք կիմանան, որ դրանք ապաշխարության արցունքներ են՝ մի ընծա ձեզանից յուրաքանչյուրին և ամեն մեկիդ, տրված Սուրբ Հոգու զորությամբ:
Իմ զավակներից շատերն են շփոթություն զգում, որովհետև երբ Իմ խոսքը տրվում է աշխարհին այս ձևով, Ես խանգարում եմ նրանց նորմալ կյանքը: Իմ խոսքը երջանկություն չի բերի յուրաքանչյուր հոգու, որորվհետև երբեմն ճշմարտությունը կարող է վախեցնող լինել: Եթե նրանք սկզբում նստեն և թույլ տան, որ Իմ խաղաղությունը հեղեղի իրենց հոգիները՝ իրենց Իմ Սուրբ Կամքին ենթարկելու միջոցով, նրանք ճշմարիտ բավարարվածություն կզգան: Վստահեք Ինձ, զավակներս: Մի փակեք Իմ ճանապարհը: Ուշադիր լսեք թե Ես ինչ եմ ասում, և Ես կտանեմ ձեզ Ինձ հետ ճամփորդության դեպի հավիտենական փրկություն:

 Հիշեք, Հայր Աստված հիմա ինքն է պատասխանատու Իր Թագավորության համար, որը ոչ մի մարդ չի կարող սասանել: Այդ փորձերից յուրաքանչյուրը կավարտվի ձախողմամբ: Մինչ մեղավորները շարունակում են վիրավորել Ինձ և Իմ Հավիտենական Հորը, Նրա ձեռքը պատրաստ կլինի արագորեն իջնելու: Նախազգուշացման պատճառով Նա կսպասի, մինչև դարձը տեղի ունենա: Միառժամանակ, նրանք, ովքեր չեն ընդունում ճշմարտությունը, պետք է իմանան, որ այժմ քիչ ժամանակ ունեն իրենց հոգիները նախապատրաստելու համար:
Աղոթեք ձեզանից յուրաքանչյուրի և ամեն մեկիդ համար, որպեսզի հոգիները կարողանան փրկվել:

Մարդկության Թագավոր
Դիմեք հայտնի մարդկանց՝ տարածելու համար Իմ խոսքը

Սիրելի աղջիկս, երբ մեջքդ ես շրջում Ինձ, դրանից հետո քեզ համար դժվար կլինի Ինձ նորից գտնել: Ես հասկանում եմ, որ դու հավատացած ես, թե Ես դժվարին պահանջներ եմ դնում քո առջև, բայց Իմ խոսքը, որը պետք է տրվի աշխարհին, այնքան հրատապ է, որ դու պետք է ենթարկվես Ինձ ինպես Ես խնդրել էի քեզ: Հիշիր, դու հանձնեցիր Ինձ քո ազատ կամքը, աղջիկս, որը մի հրաշալի ընծա էր:  Քեզ համար հեշտ չէ այդ ընծան պատավել, որովհետև վերջ ի վերջո դու մարդկային էակ ես: Ես հիմա քեզ մեկ անգամ ևս կոչ եմ անում լսել Իմ կանչը և ավելի շատ ժամանակ անցկացնել Իմ ընկերակցությամբ: Ես  կարիք ունեմ, որ դու զգաս Իմ սերը, ոչ միայն քո հանդեպ ունեցած Իմ սերը, այլև այն սերը որ Ես ունեմ այս երկրի վրա գտնվող Իմ յուրաքանչյուր զավակի հանդեպ:

Ես ցանկանում եմ, որ Իմ հետևորդները տարածեն Իմ խաղաղության և ներդաշնակության խոսքը աշխարհով մեկ:  Նրանք պետք է ամենուր կամավոր աշխատեն, հիշեցնելու յուրաքանչյուրին Իմ սիրո պատգամների տարածման անհրաժեշտությունը: Խնդրում եմ, ասեք երգիչներին, լրատվամիջոցներին, անհատներին կամ բոլոր նրանց, ում ձայնը լսում են և հարգում, որ լսեն Իմ աղերսները: Վերցրեք Իմ սիրո գավաթը: Խմեք դրանից, քանի որ այն կբերի ձեզ այն փրկությունը, որին դուք ձգտում եք ոչ միայն այս աշխարհում, այլև հաջորդ կյանքում: Կիսեք սա ձեր հետևորդների հետ:

Թե ինչպես կանեք սա, դա կախված է ձեզանից, քանի որ նրանք, ովքեր կարձագանքեն Իմ կանչին, նրանց կտրվի այն շնորհների ընծան, որոնք անհրաժեշտ են այս ամենասուրբ աշխատանքը կատարելու համար: Զավակներս, հիշեք սա: Ձեզանից որքան շատերը հիմա բարձրանան տարածելու Իմ Ամենասուրբ Խոսքը և բոլորին ասելու ճշմարտությունը, այնքան ավելի հեշտ կլինի Իմ զավակների համար անցնել երկնային մեծ պատժի միջով, ինչպես նաև Նոր Համաշխարհային Կարգի կողմից պլանավորվող հալածանքի միջով:

Մարդկությանը տրվող Իմ պատգամը պետք է լսել, գնահատել, և հետո գործել՝ հիշեցնելու համար բոլորին, որ պետք է բացեն իրենց միտքը՝ ընդունելու համար Աստծո՝ Ամենակարող Հոր՝ Ամենասուրբ Ամենակարողի գոյությունը: Քանի որ երբ ընդունեն, խաղաղությունը նորից կթագավորի:

Հանուն այն զոհաբերության որ Ես կատարեցի ձեզ բոլորիդ համար  խաչի վրա իմ մահով, լսեք Իմ կանչը և արեք այն ամենն, ինչ կարող եք, հասկացնելու համար յուրաքանչյուրին ում գիտեք, որ Ես հաղորդակցվում եմ աշխարհի հետ ճիշտ այնպես ինչպես Իմ Հայրն էր հաղորդակցվում մարգարեների հետ նախքան երկրի վրա Իմ գտնվելու ժամանակ: ՈՒժեղ եղեք: Քաջ եղեք: Աղոթեք Ինձ առաջնորդության համար, հանուն Ինձ և Իմ Հավիտենական Հոր ձեր խաչակրաց արշավանքի ժամանակ:
Հիսուս Քրիստոս

Մարդկության Թագավոր

Փրկիչ և Ազատարար

Մահապատիժ, էվթանազիա, աբորտ և ինքնասպանություն

Աղջիկս, երբ Իմ զավակներն իրենց սրտերի մեջ սեր են զգում, այդ ժամանակ է, որ կարող են վստահ լինել, որ Ես ներկա եմ իրենց հոգիների մեջ: Իմ սերն Իմ զավակներին ուժեղ կպահի, երբ նրանք ամենաքիչն են սպասում դա: Դա ճշմարիտ է նաև կարծրացած մեղավորների համար, որոնց արտաքին պատյանը շատ հաճախ թաքցնում է բավականին քնքուշ սիրտ:
Երկրի վրա յուրաքանչյուր անձ մի զավակ է՝ ստեղծված Հայր Աստծո կողմից: Այդ պատճառով լույսը գոյություն ունի յուրաքանչյուր անձի ներսում, չնայած այն կարող է լինել շատ թույլ, երբ հոգիները գնում են դեպի խավարը: Այնուամենայնիվ, Իմ լույսը դեռևս ներկա է: Քանի որ առանց դրա կատարյալ խավար կլինի, ուր նրանք չեն կարող գործել: Երբ հոգիները հասնում են խավարի սարսափելի վիճակի, այդ ժամանակ են նրանք դիմում ինքնասպանության: Այս ժամանակ է, որ հոգու և ոգու թուլության պատճառով Սատանան գողանում է նրանց հոգիները՝ համոզելով նրանց վերջ տալ իրենց կյանքին: Իմ հետևորդներից շատերը չեն հասկանում այն վիճակը, որ այդպիսի խավարը կարող է ազդել հոգու վրա, ուստի նրանք պետք է սրտանց աղոթեն այդ զավակների համար, ովքեր հուսահատության վիճակում են:

Աստված՝ Իմ Հավիտենական Հայրը՝ ամենագթառատն է և միշտ կօգնի այդ հոգիներին, որոնցից շատերը տառապում են այն աստիճան, որ նրանց միտքը չի կարող գործել մտածողության ամբողջ չափով: Մահացու մեղք կարող է գործվել միայն այն ժամանակ, երբ մարդն իր ողջ գիտակցական կարողությամբ ունի պարզ մտադրություններ, երբ գիտի, որ այն ինչ ինքն անում է, սխալ է: Ուստի խնդրում եմ մի ենթադրեք, թե այդպիսի հոգիներն ամբողջապես կորած են, քանի որ նրանցից շատաերը չգիտեն, թե ինչ են անում:

Իմացեք, որ Իմ Հայրը խոժոռվում է էվթանազիայի վրա և այն անհանդուրժելի է, քանի որ ոչ մի մարդ չի կարող գիտակցաբար խլել մեկ ուրիշի կյանքը: Ոչ մի պատճառաբանություն չի կարող առաջ քաշվել այս Իմ Հոր անվամբ արդարացնելու համար: Այս մահն արդարացնելու համար օգտագործվում է հանդուրժողականությունը մարդկային բուժման փաստարկների հետ միասին, բայց ոչ մի մարդ, բացառությամբ Ամենակարող Հոր, չի կարող որոշել մահվան օրը, քանի որ դա մարդու իրավունքը չէ: Մարդուն երբեք չի տրվի այդ իրավասությունը՝ կատարելու այդ մահացու մեղքը:
Մարդն առաջարկում է ամեն տեսակի արդարացում երբ խլում է մեկ ուրիշի կյանքը, սակայն դրանցից ոչ մեկը չի ընդունվի որպես ճիշտ ոչ մի դեպքում: Սա վերաբերում է մահապատժին, աբորտի մեղքին և էվթանազիային: Նստեք հիմա դուք բոլորդ և հիշեք, որ խստորեն կպատժվեք, եթե խախտեք Իմ Հոր Պատվիրաններից ամենասուրբը. Մի Սպանիր: Հիշեք, միայն մեկ Աստված կա, և միայն Նա կարող է որոշել, թե երբ պետք է կյանքը վերցվի: Խախտեք այս պատվիրանը ամբողջապես գիտակցելով թե ինչ եք անում, և կտառապեք Դժոխքի տառապանքներում Հավիտյան:
Խնդրում եմ, Ես աղերսում եմ ձեզ, տեղի մի տվեք Սատանայի ճնշումներին, ով մշտապես խրախուսում է կյանքի խլումը, որպեսզի գողանա այն հոգիներին, ովքեր նախասահմանված են Իմ Հոր Փառահեղ Թագավորության համար:
Ձեր Աստվածային Փրկիչ

Ուսուցիչ և Ազատարար

Հիսուս Քրիստոս

Միավորեք ձեր ընտանիքները՝ երկրի վրա նոր դրախտը վայելելու համար

Իմ սիրելի աղջիկ, երբ հոգիները կորած են, նրանք արտաքինից կարող են թվալ ամբողջապես ուրախ կյանքով ապրող: Սակայն նրանք կարող են կորած լինել Ինձ համար, և դա Ինձ մեծ տխրություն է պատճառում: Այնքան շատերն են աշխարհում ապրում իրենց առօրյա կյանքով՝ լի գործերով որ պետք է արվեն, այնքան զբաղված, որ մոռանում են, որ այս երկիրը պատրաստված է կավից: Որ այստեղ անցկացրած ժամանակն այնքան կարճ է: Որ անձնական իրերը բոլորը վերջ ի վերջո դառնում են ոչինչ: Որ մարդիկ, երբ մեռնում են, կավ են դառնում: Սակայն նրանց հոգիները կենդանի են մնում և երբեք չեն մեռնի: Հոգին կշարունակի գոյություն ունենալ հավիտյան:

Ես ձեզ հիմա ասում եմ, զավակներս, միավորեք ձեր ընտանիքներն ու ձեր ընկերներին որպես մեկ մոտիկ Իմ Սրտին, քանի որ երբ դա անեք, դուք կվայելեք երկրի վրա Նոր Դրախտը 1,000 տարի՝ դեռևս միավորված: Սա է Իմ խոստումը՝ ձեզ բոլորիդ: Պատասխանատվությամբ ապրեք ձեր կյանքը: Միշտ ձեր ընտանիքը դրեք առաջին տեղում նաև այս երկրի վրա: Միշտ ձեր վստահությունը դրեք Ինձ վրա:
Բերեք ձեր ընտանիքներն Ինձ մոտ: Եթե նրանք չեն ցանկանում կամովին գալ, աղոթեք Ինձ, և Ես նրանց կտամ այն խրախուսանքը, որի կարիքն ունեն: Ես միշտ կպատասխանեմ այն աղոթքներին, որոնք խնդրում են հոգիների փրկությունը:

Ձեր Սիրող Փրկիչ

Հիսուս Քրիստոս

Ցանկացած Մարդ, ով կհայտարարի թե ինքը Ես եմ (թե ինքը Քրիստոսն է), ատախոս է, քանի որ Ես երբեք Ինձ չեմ ներկայացնի մարդու տեսքով

Իմ սիրելի աղջիկ, շուտով կսկսվի ամենախառնաշփոթ ժամանակներից մեկը, երբ ոչ միայն նրանք, ովքեր հռչակում են թե գալիս են Իմ անվամբ, կեղծ կլինեն, այլև կլինեն այնպիսիք, ովքեր կհայտարարեն թե իրենք Քրիստոսն են: Իմ զավակները պետք է հասկանան սա: Առաջին անգամ Ես եկա որպես մարդ, որպեսզի փրկեմ մարդկությունը մեղքից: Այս անգամ Ես կգամ դատելու: Մինչ Նախազգուշացման ընթացքում շատերը կհանդիպեն Ինձ դեմ առ դեմ, Ես երկրորդ անգամ չեմ գա, մինչև Դատաստանի Օրը:

Ցանկացած մարդ, ով կհայտարարի թե ինքը Քրիստոսն է, ստախոս է: Այդպիսի հոգիները, իսկ դրանք շատ են աղջիկս, վնասելու մտադրություն չունեն: Նրանք այնքան մոլորված են, որ խաբեբան համոզում է այդպիսիններին, որ իրենք ոչ միայն զորություններ են ձեռք բերել, այլև որ իրենք Աստծո Որդին են մարմնացյալ: Բայց դա ճիշտ չէ: Քանի որ Ես երբեք Ինձ չեմ ներկայացնի մեկ այլ մարդկային արարածի մեջ այս երկրի վրա: Դա երբեք տեղի չի ունենա: Ոչ մի մարդ արժանի չէ այդպիսի պատվի, քանի որ դա չի կանխասացվել:
Շատերը առաջ կգան և կկհայտարարեն, թե իրենք Ես եմ՝ Հիսուս Քրիստոսը, Աստծո Որդին: Այդ խեղճ հոգիներին Ես կասեմ հետևյալը: Ծնկի եկեք հիմա և խնդրեք Հայր Աստծուն, որ պաշտպանի ձեզ Խաբեբայից: Նա ցանկանում է մոլորեցնել ձեզ, որպեսզի դուք ձեր հերթին ոչ միայն մոլորեցնեք Իմ զավակներին, ովքեր սպասում են Իմ վերադարձին երկիր, այլև սաստկացնել աթեիստների կողմից բարձրացված ծաղրը: Դուք ոչ միայն ամոթ եք բերում Իմ անվանը, այլև անմտածված ձևով մարդկանց շրջում եք Աստծո՝ Ամենակարող Հոր հանդեպ իրենց ունեցած հավատից:

Ես ցանկանում են նաև նախազգուշացնել նրանց, ովքեր հայտարարում են, թե հրաշքներ են գործում: Ով էլ որ հայտարարում է, թե ունի այդպիսի զորություններ, Աստծուց չէ, քանի որ միայն մեկ Աստված կա, և միայն Նա, կամ Ես՝ Նրա սիրելի որդի Հիսուս Քրիստոսը, կարող ենք առաջաացնել այդպիսի բաներ: Մյուս կողմից, Սատանան նույնպես ուժեր ունի: Նա կարող է ստեղծել իլյուզիաներ (պատրասնքներ): Սատանան կարող է բերել հրաշագործ բուժումներ այսպես կոչված հավատքով բուժողների միջոցով, որոնց ուժերը գալիս են օկուլտիզմից, դրանք ժամանակավոր են, երբ թվում է թե հրաշքներ են կատարվել: Բայց դրանք երկար չեն տևի: Սատանան կառաջացնի նաև այսպես կոչված հրաշքներ, ներառյալ տեսիլքներ, որոնք շատերը կտեսնեն երկնքում: Նորից, դրանք պատրանք են և Աստծուց չեն:
Զավակներս, դուք, մինչ ցանկանում եք ցույց տալ ձեր հավատարմությունն Իմ հանդեպ, փորձության եք ենթարկվում չարի ուժերի կողմից ամեն օր: Դուք պետք է ուշադրությունը կենտրոնացնեք միայն Իմ և Իմ Հավիտենական Հոր վրա: Եվ հիշեք, Ես չեմ քայլում այս երկրի վրա  որպես մարդկային էակ: Ես կարող եմ ներկա լինել երկրի վրա հոգով, բայց Ես երբեք Ինձ չեմ ներկայացնի որևէ մարդու մեջ:

Ամեն օր աղոթեք առաջնորդության համար և զանազանության համար, որ կարողանաք ճանաչել սուտը ճշմարտությունից:
Ձեր Սիրող Փրկիչ

Հիսուս Քրիստոս
Ձեր ընտրության զենքը Իմ հանդեպ ձեր սերն է

Իմ սիրելի աղջիկ, գոհությամբ ես հիմա դու վերադառնում սովորական առօրյային մի փոքր շունչ քաշելուց հետո: Դրա արդյունքում դու ավելի ուժեղ կդառնաս, բայց  խնդրում եմ հիշիր, որ դու դեռևս պետք է ուշադրությունդ Ինձ վրա կենտրոնացնես ամեն ժամանակ:

Իմ սերն Իմ բոլոր զավակների հանդեպ չափազանց հզոր է և բավականին տարբեր է այն սիրուց որի մասին աղոտ կերպով խոսում են այս աշխարհում: Իմ զավակները զգում են Իմ սերը, երբ բացում են Ինձ համար դուռը, որը Ես թակում եմ: Երբ Ես գալիս եմ նրանց դռան մոտ, նրանք երկու ընտրություն ունեն. Նրանք կարող են կամ բացել դուռը և Ինձ թույլ տալ ներս մտնել, կամ էլ փակել դուռը Իմ երեսին: Երբ նրանք թույլ են տալիս Ինձ ներս մտնել իրենց հոգու մեջ, Իմ սերը ներթափանցում է նրանց էության մեջ: Դա մի այնպիսի սեր է, որից նրանք զարմանքով թուլություն են զգում այդ սիրո ուժգնության պատճառով, կամ էլ ուրախ են զգում այն աստիճան, որ չեն կարողանում զսպել իրենց, որպեսզի ուրիշներին չպատմեն իրենց բարի լուրը:
Իմ սիրելի հետևորդներ, ովքեր սիրում եք Ինձ, իմացեք հետևյալը. Իմ հանդեպ ձեր ունեցած սիրո և նվիրվածության պատճատով Ես թույլ եմ տալիս, որ Իմ սերը ճառագայթի ձեզնից, որպեսզի այն դառանա վարակիչ և տարածվի՝ գրկելու համար այլ հոգիների: Հենց որ դուք Ինձ թույլ տաք մտնել ձեր սրտերի մեջ, Ես կլցնեմ ձեզ Սուրբ Հոգու շնորհով, որպեսզի կարողանաք բոլորին ասել այն, ինչ Ես պետք է ասեմ ձեզ հիմա:

Նախ և առաջ՝ Ես սիրում եմ ձեզ մի խորը քնքշությամբ Իմ սրտի մեջ: Երկրորդը՝ Իմ սիրո պատճառով Ես հիմա արմատախիլ կանեմ չարիքն աշխարհում, որպեսզի կարողանամ Իմ բոլոր զավակներին ետ բերել դեպի ձեր մշտապես սիրող Արարչի գիրքկը՝ Հայր Աստված:

Խնդրում եմ, թող ձեզանից ոչ մեկը, Իմ նվիրված հետևորդներ, թույլ չտա, որ վախը մտնի ձեր սրտերի մեջ, մինչ  Նախազգուշացումը ավելի է մոտենում շաբաթվա անցնելով: Քանի որ երբ Իմ Մեծ Գթասրտության այս գործողությունը տեղի ունենա, դուք կուրախանաք: Քանի որ ձեզ Իմ տված ընծան այն է, որ դուք ավելի մոտ կդառնաք Իմ սիրտին, քան մինչ այդ: Սա ձեզ այնքան ուժեղ կդարձնի, որ դուք կնավարկեք, առանց տատանման, դեպի երկիր վրա Նոր Դրախտը, այնքան որ հանդարտ կլինի անցումը:

Հիմա Իմ սերն առավել քան հզոր է, քանի որ դուք, Իմ սիրելի հետևորդներ, անում եք ձեր կարողացած ամեն ինչ, որ տարածեք Իմ խոսքը: Օգտագործեք այն բոլոր միջոցները, որոնք կարող եք, ասելու համար մարդկանց որ նախապատրաստվեն Նախազգուշացմանը: Դուք խիզախ եք, զավակներս և ուրախություն ու երջանկություն եք բերում Իմ վշտալի սրտին, որը յուրաքանչյուր վայրկյան բաղձում է փրկել Իմ բոլոր կորած հոգիներին:

Հիմա Ես ապավինում եմ ձեզ, որ աղոթեք որքան կարող եք սրտանց այն մեղավորների համար, ովքեր չեն դիմանա այն փորձությանը, որը Նախազգուշացումը կներկայացնի իրենց: Գնացեք հիմա, Իմ ուժեղ, սիրող բանակ: Ձեր ընտրության զենքը Իմ հանդեպ ձեր ունեցած սերն է: Դուք կիմանաք ձեր սրտի մեջ, որ այդ Ես եմ խոսում, և որ այդ Ես եմ, որ հիմա զարկում եմ ձեր դուռը: Դուք պետք է հիմա զարկեք Իմ նվիրաբերված սպասավորների դռները ողջ աշխարհով մեկ և վստահանաք, որ նրանք կարդում են Իմ սուրբ խոսքը:

Ձեր սիրող Փրկիչ և Ազատարար

Հիսուս Քրիստոս 
Հիմա դուք Դժբախտության (փորձանքի) մեջտեղում եք – Վերջին Կեսը՝ 2012-ի վերջը

Աղջիկս, դու, ինչպես գիտես, ամենաանհավանական տեսանողն ես Սրբազան բաների մասին քո գիտելիքների պակասի պատճառով: Չնայած դրան, դու ընտրված պատգամատարն ես: Դու պետք է հասկանաս, որ դու չես կարողանա պաշտպանել Իմ պատգամներն իրական հեղինակությամբ, ուստի, դրա համար, լուռ մնա, երբ քեզ հարցնեն Իմ պատգամները սահմանելու համար:

Քեզ կհրահրեն և կառաջարկեն ներգրավվել կրոնական և հատկապես վախճանաբանական (eschatology) վիճաբանությունների մեջ, բայց դու չպետք է այլևս արձագանքես կամ ներկայացնես քո սեփական մեկնաբանությունները պատասխանների համար: Այս աշխատանքի պատճառով քեզ կատեն: Հոգևոր նախանձ կառաջանա Իմ հետևորդների շրջանում, հատկապես աստվածաբանների և նրանց, ովքեր ուսումնասիրել են Սուրբ Գրքերը իրենց ողջ կյանքի ընթացքում: Ուստի լուռ մնա, քանի որ դու չունես ոչ անհրաժեշտ գիտելիքները, ոչ էլ, ինչպես Ես նախկինում քեզ ասել եմ, լիրազորություն:
Պարզապես հետևիր Իմ ցուցումներին և պահիր դրանք: Արձագանքիր աղոթքի համար արվող խնդրանքներին անպայման և օգնիր բերելու Իմ հետևորդներին և նվիրյալներին, ովքեր միացրել են իրենց աջակցության  խոստումն այս աշխատանքի համար:

Ժամանակը քիչ է հիմա: Ամեն ինչ շատ արագ տեղի կունենա: Նախազգուշացումը մոտ է հիմա, ուստի շատ ժամանակ չի մնացել աղոթելու համար այն խեղճ հոգիների համար, ովքեր կկորչեն: Իմ Աստվածային Գթասրտության աղոթքն ասելով հատկապես այդ խեղճ հոգիների համար, շատ միլիոնավոր մարդիկ կփրկվեն:

Դուք հիմա, զավակներս, գտնվում եք այսպես կոչված Դժբախտության (Փորձանքի) մեջտեղում, որը կանխասացված է Իմ Սուրբ Գրքի մեջ: Երկրորդ մասը՝ Մեծ Դժբախտությունը (Փորձանքը) կսկսվի, ինչպես Ես ասել եմ, նախքան 2012թ-ի վերջը: Սա ձեր մեջ վախ ներշնչելու համար չէ, աղջիկս, այլ նրա համար, որ Իմ զավակները հասկանան օգնության համար Ինձ աղոթելու հրատապությունը:
Արդեն իսկ, ամբողջ աշխարհում Իմ տեսանողների աղոթքների միջոցով մասոնական ուժերի կողմից ղեկավարվող Նոր Համաշխարհային Կարգի հզորությունը սկսում է թուլանալ և քանդվել հենց ձեր աչքերի առջև: Իշխանության ծարավ այդ համաշխարհային կազմակերպություններից շատ շատերը ծնկի կբերվեն խոնարհությամբ, մինչ նրանք պատասխան կտան իրենց չարության համար ոչ միայն Հայր Աստծուն, այլև նրանց, ում հանդեպ իրենք պատասխանավություն ունեն այս երկրի վրա:

Ուշադրություն դարձրեք հիմա, թե ինչպես չար խմբավորումների շերտերը կփորձեն գերազանցել մեկը մյուսին, ծածկել իրենց սեփական մեղքերը և թաքցնել ճշմարտությունը այն բարձր պաշտոնյաներից, ումից իրենք վախենում են: Աղոթքն է դա անում, զավակներս:  Հայր Աստված հարվածում է հիմա՝ պատժելու համար այդ մարդկանց, նախքան նրանք կկարողանան իրագործել այն չար ծրագիրը, որը նախապատրաստում են Իմ զավակներին վերահսկոլու նպատակով:

Սա ցավոտ ժամանակ է, զավակներս, քանի որ Սատանայի ազդեցությունը երբեք այնքան ուժեղ չի եղել երկրի վրա իր կառավարման այս վերջին օրերի ընթացքում: Կռվեք նրա չար ուղիների դեմ, զավակներս, բոլորդ: Տեսեք, թե ինչ ավերածություն է նա ստեղծել, երբ եղբորը շրջում է եղբոր դեմ, երկրին՝ երկրի դեմ, ատելություն է ստեղծում ձեր բոլորի միջև և անհարգալիր վերաբերմունք միմյանց կյանքի հանդեպ: Բացի այդ նա Իմ զավակների մեջ նաև ներարկում է բացահայտ ատելություն Իմ՝ նրանց սիրող Փրկչի դեմ: Իմ Հոր դեմ նրա բորբոքած ատելություը հասել է ծայրահեղ չափերի: Մարդու համար Իմ Հոր հանդեպ ատելության ամենաուժեղ ձևը Նրա (Աստծո) գոյության մերժումն է:

Ինչպես պետք է դուք զգաք այն տառապանքը, զավակներս, որին ստիպված եք դիմակայել աշխարհում այսօր: Ոչ մեկը չի կարող անտեսել այն խորը անկարգությունների անհանգստությունը, որն այսօր խթանվում է Սատանայի և նրա միլիոնավոր չարքերի կողմից, որոնք ներս են թափանցել աշխարհ: Հիմա Իմ սերը կապացուցվի ձեզ բոլորիդ: Իմ Նախազգուշացման միջոցով Ես գալիս եմ մեկ անգամ  ևս փրկելու ձեզ Հայր Աստծո Գթասրտությամբ: Հավատացեք Ինձ և Իմ Հավիտենական Հորը, և դուք ոչ մի բանից կարիք չեք ունենա վախենալու: Արհամարհեք այն, ինչ տեղի է ունենում, և դուք չեք կարողանա նախապատրաստվել համապատասխան ձևով:

Ձեր սիրող Փրկիչ

Հիսուս Քրիստոս

Բոլոր մարդիկ կլսեն Իմ Որդու խոսքը, նախքան Նրա վերադարձի ժամանակը կգա

Երկրորդ պատգամը Հայր Աստծո կողմից

Ես գալիս եմ Իմ սիրելի որդի Հիսուս Քրիստոսի անունով:

Իմ ընտրյալ աղջիկ, չնայած երբեմն քո ուշադրությունը շեղվում է լսելու Իմ սիրելի Որդու կանչը՝ երբ Նա խոսում է, դու բարձրացել ես Իմ աչում, այն ընծայի համար, որ տվել ես Նրան: Քո ընծան, դառնալու զոհաբերվեղ հոգի, օգնելու համար փրկել միլիոնավոր հոգիների, ստիպում է նրան լաց լինել փեփևացումից և ուրախությունից: Քանի որ այնքան շատ հոգիներ են կորչում՝ գնալով դեպի դժոխքի կրակներն ամեն օր, ամեն վայրկյան և յուրաքանչյուր շնչի ընթացքում:

Հիմա Իմ Որդուն պետք է քո ամբողջական հնազանդությունը, աղջիկս: Մի տատանվիր ենթարկվել Նրա յուրաքանչյուր հրամանին: Քո սիրտը լի է սիրով և կարեկցությամբ ոչ միայն Իմ թանկգաին Որդու, այլև Իմ բոլոր զավակների հանդեպ: Ազդված Սւրբ Հոգուց, հիմա դու վայրկենապես սեր կզգաս օտարականների հանդեպ, որոնց մեջ կտեսնես Իմ լույսը: Քեզ, աղջիկս, այժմ տրվել են բոլորի մեջ և լավը և չարը տեսնելու շնորհները: Դու նաև կկարողանաս արագորեն նկատել մեղքը խեղճ մոլորված հոգիների մեջ:

Հիմա այս աշխատանքի համար պետք է, որ դու շրջապատես քեզ ամեն տեսակի պաշտպանությամբ: Ես, աղջիկս, կպաշտպանեմ քեզ և քո սիրելիներին, քանի որ Հիմա Չարն ավելի ուժգնորեն հարվածի թիրախ կդարձնի քեզ: Այժմ ամեն օր աղոթիր և խնդրիր Ինձնից այդ պաշտպանությունը, և դու զերծ կմնաս հետապնդման ուժգնությունից: Հիմա դու պետք է կանչես Ինձ, որ օգնեմ տարածել այս պատգամները, որպեսզի Իմ Որդու ձայնը լսվի և հարգանքի արժանանա ինչպես հարկն է:

Աղջիկս, պատգամատարս, դու հիմա դեռևս քիչ ես հասկանում, թե քեզնից ինչ է պահանջվում: Միայն այսքան ինֆորմացիա կարող է տրվել քեզ ամեն անգամ: Հիմա Ես կներշնչեմ քեզ, և դու Իմ առաջնորդությամբ կկատարես այն կանխասացված մարգարեությունները, երբ Իմ Որդու խոսքը կտարածվի մարդկությանը ճիշտ Ինչպես Սուրբ Աստվածաշունչը: Բոլոր մարդիկ կլսեն Իմ Որդու խոսքը նախքան Նրա վերադարձի ժամանակը կգա: Քեզ տրվել է այս առաջադրանքը, և այդ ընծայի համար դու պետք է խոնարհես քո գլուխը՝ գնահատելով Երկնքից տրված այս Փառահեղ խնդրանքը:

Աղջիկս, քեզ ամեն ձևով օգնություն կտրվի, բայց դու պետք է ենթարկվես Իմ Որդուն միշտ: Բարձրացիր հիմա, աղջիկս, քանի որ մարդկանց պետք է, որ լսեն Իմ Որդու կողմից տրվող նախազգուշացման խոսքը, որպեսզի հոգիները ստիպված չլինեն տառապել դժոխքի չարչարանքները, եթե մահանան մահացու մեղքի մեջ, սկզբում Նախազգուշացման ընթացքում իրենց ազատագրվելու հնարավորությունը չստանալով:

Թույլ տուր, որ Իմ խաղաղաությունը ողողի քո հոգին հիմա: Իմ Սիրտը շրջապատում է քո կատարած յուրաքանչյուր շարժում: Երբեք միայնակ չզգաս քեզ այս աշխատանքում, քանի որ քեզ առաջնորդություն է տրվում օրվա յուրաքանչյուր րոպե:

Հայր Աստված    
2011թ-ի օգոստոսը՝ հոգիների փրկության ամիս

Իմ սիրելի աղջիկ, դու Ինձ այնքան երջանաիկ դարձրեցիր: Քո ամբղջական հանձնումը հիմա նշանակում է, որ Ես կարող եմ ավելի շատ հոգիներ փրկել ամենուրեք: Թե զոհաբերվող հոգի լինել ինչ է նշանակում, աղջիկս, դեռևս ամբողջապես պարզ չէ քեզ համար, սակայն ժամանակի ընթացքում պարզ կլինի: Այդ ժամանակ դու այնքան ուժեղ կլինես, որ Ինձ համար տառապելը քեզ ոչ թե տխրություն, այլ ուրախություն կպատճառի: Դա հեշտ չի լինի, սակայն Ինձ համար՝ քո սիրող Փրկչի համար աշխատելը չի կարող հեշտ լինել:

Աստծո՝ Իմ Հավիտենական Հոր կողմից տրված ոգեշնչման պատճառով էր, որ դու խիզախեցիր կատարել այս վերջնական զոհաբերությունն Ինձ համար: Սա բավականին յուրահատուկ շնորհ է, աղջիկս, սակայն մարդկային չափանիշներով այդպես չի երևա, քանի որ Իմ շնորհները միշտ չէ որ ձեր կյանքի մեջ ուրախություն և երջանկություն բերելու մասին են: Նրանք կարղ են բերել տառապանք, բայց, միևնույն ժամանակ ապահվել ձեզ Իմ Փառահեղ Թագավորության իսկական ներըմբռնմամբ (ինտուիցիա):
Աշխարհում շատ ու շատ մարդիկ են կազմում Իմ թանկագին բանակը: Նրանք աղոթքի, անձնական տառապանքի և Իմ խոսքի տարածման միջոցով հոգիներ կփրկեն: Որքան հոգիներ փրկելու Իմ բանակն ուժեղ լինի, այնքան Երկնային պատժի ազդեցությունն ավելի քիչ կլինի:

Ես խնդրում եմ Իմ բոլոր զավակներին Օգոստոս ամիսն անցկացնել ամեն օր Աստվածային Գթասրտության աղոթքն ասելով այն կորած հոգիների համար, ովքեր չեն դիմանա Նախազգուշացմանը: Անհրաժեշտ է նաև շաբաթվա մեկ օրը ծոմ պահել, ինչպես նաև ամենօրյա Պատարագ և Իմ Ամենասուրբ Հաղորդությունը ստանալ:

Եթե այս ընթացքում, որը Ես կոչում եմ <<Հոգիների փրկության>> ամիս, ձեզնից բավարար չափով արվի սա, ապա միլիոնավոր մարդիկ կփրկվեն աշխարհով մեկ: Արեք սա Ինձ համար, զավակներս, և դուք կդառնաք Իմ Փառահեղ Թագավորության մի մասը: Ձեր հոգիները, մահվան շեմին, կմիանան Ինձ Դրախտում: Սա է Իմ ամենահանդիսավոր խոստումը:
Ես սիրում եմ ձեզ, Զավակներս: Հիմա գնացեք և կազմավորեք աշխարհում ամենահզոր բանակը. Սիրո բանակը, Փրկության բանակը:

Իմ սիրելի աղջիկ, Իմ հետևորդների նվիրվածությունն ու հավատարմությունը Իմ և Իմ Հավիտենական Հոր հանդեպ արդեն մեծ տարբերություն է առաջացնում: Դուք, զավակներս, պետք է իմանաք, որ ձեր նվիրվածությունն այնպիսի ուժգնության բոցեր է այրում Իմ սրտում, որ թվում է, թե այն կպայթի ձեր հանդեպ ունեցած սիրուց: Երկինքն ուրախանում է հիմա այն բանից, թե ինչպիսի սիրով և կրքոտությամբ եք դուք, Իմ թանկագին զավակներ, պատվում Ինձ: Դուք գիտեք ձեր հոգում, որ այդ Ես եմ, որ խոսում եմ: Այդ Ես եմ, ով բերում է այդպիսի սիրո և քնքշության զգացողություն ձեր սրտի մեջ:
Ես մի պատգամ ունեմ ձեզ բոլորիդ համար, զավակներս, ովքեր հետևում են Իմ Ամենասուրբ Աստվածային Խոսքին այս վեբ սայթում: Ժամանակից աշխարհում այս կերպ պետք է Ես հաղորդակցվեմ; Այս և հաղորդակցության այլ ուղիները պետք է օգտագործեն, ապահովելու համար, որ Իմ խոսքը լսվեն և զգացվեն բոլոր հավատացողների, անհավատների և նրանց կողմից, ովքեր ընդհանրապես Ինձ չեն ճանաչում: 

Խնդրում եմ իմացեք, որ Իմ հանդեպ ձեր ունեցած սիրո հետևանքով ձեր կատարած յուրաքանչյուր ջանք ազդեցություն ունի: Ես լսում եմ ձեզանից յուրաքանչյուրին: Ես գիտեմ այն ուրախությունը, որը բերել եմ ձեր հոգուն: Ես ողջունում եմ այն ուղին, որով ձեր աշխատանքը տարածաում է Իմ խոսքը: Ես կպարգևատրեմ ձեզանից յուրաքանչյուրին և ամեն մեկիդ յուրահատուկ շնորհներով և բարեհաճությամբ: Խնդրում եմ, խնդրեք Ինձ լսել ձեր աղոթքները: Եկեք Ինձ մոտ: Ես կլսեմ ձեր կանչը:
Արդեն Նոր Համաշխարհային Կարգի աշխատանքը սկսում է մասնատվել: Սա հաղթվում է աղոթքների միջոցով՝ ձեր աղոթքների: Աստված՝ Հավիտենական Հայրը կոչնչացնի նրանց, ովքեր շարունակում են պարտադրել իրենց նենգ պլանը՝ տապալելու համար աշխարհի արժույթները, ինչպես նաև որոշ քաղաքական աառաջանորդների: Նրա Ձեռքը հիմա կշարունակի հարվածել, որպեսզի պաշտպանի ձեզ, զավակներս:
Խնդրում եմ, Ես կոչ եմ անում ձեզ բոլորիդ հայտնել հնարավորինս շատ ազդեցիկ ձայների, ներառյալ լրատվամիջոցներին, այս պատգամների մասին: Շատերը ձեզ կհամարեն պատրանքների մեջ ընկած, երբ խոսեք այս պատգամների մասին: Մի վախեցեք, քանի որ այս աշխատանքը կատարելու համար ձեր ստացած շնորհները առավել քան գերազանցում են այն նախնական մեղադրանքը, որին կդիմանաք:
Առաջ գնացեք հիմա, սիրելի զավակներս սիրով և ուրախությամբ ձեր սրտերի մեջ: Քանի որ Իմ խոսքը պետք է ողջունել: Վերջապես դուք գիտեք, որ Ես քայլում եմ ձեզ հետ, այնպես որ Ես կարող եմ ուժեղացնել Իմ բոլոր հետևորդների հետ ունեցած սիրո կապերը, որոնց Ես ընտրել եմ, որ մետենան Իմ Սուրբ Սրտին: Իմ թանկագին արյունը, որը  թափվեց այնքան կամովին ձեզ բոլորիդ համար, որպեսզի կարողանաք փրկվել, ծածկում է ձեզ ամեն օր:
Դուք Իմ սիրելի բանակն եք, և միասին մենք կբարձրանանք, որպեսզի նորից ետ բերենք ձեր բոլոր եղբայրներին ու քույրերին իրավամբ իրենց պատկանող փառապանծ տուն:

Ես սիրում և փայփայում եմ ձեզանից յուրաքանչյուրին, զավակներս: Երբեք չմոռանաք դա: Երբ ամեն օր աղոթում եք Ինձ, ասեք այսաղոթքը.

Ով Թանկագին Հիսուս, գրկիր ինձ Քո բազուկների մեջ և թույլ տուր, որ իմ գլուխը հենվի Քո ուսերին, որպեսզի Դու կարողանաս ինձ վեր բարձրացնել Քո փառապանծ Թգավորություն, երբ ժամանակը հասնի: Թույլ տուր, որ Քո թանկագին արյունը հոսի իմ սրտի վրա որպեսզի մենք կարողանանք միացած լինել որպես մեկ:

Սիրելի աղջիկս, մեծ ուրախությամբ է, որ Ես քեզ նորից ասում եմ հիմա աշխարհում տեղի ունեցող դարձի մասին: Մինչ Սատանայի ազդեցությամբ ավելի շատ չարագործություններ են կատարվում մարդկանց կողմից, Իմ զավակներից ավելի շատերն են սկսում մտածել սպանության հակվածության մասին, որը հիմա գերիշխում է աշխարհում: Մինչ ձեզ ներկայացվում է ավելի շատ չարիք, նմանապես, կավելանա այն հասկացողությունը, որ Սատանան իսկապես գոյություն ունի: Նրանց, ովքեր չեն հավատում նրա գոյությանը, թույլ տվեք Ինձ բացատրել ձեզ, թե ինչպես կարող եք նկատել նրա չար գործերը:

Ամեն անգամ, երբ Իմ զավակնրն ականատես են լինում սպանության, ինքնասպանության, պատերազմի,իշխանությունների և հզորների կոռուպցիային, ագահության, մեծամտության և անարդարությունների, իմացեք, որ այդ արարքները Սատանայի ցուցադրումներն են: Չարը հուսահատ է հիմա՝ թունավորելու Իմ զավակների մտքերը, նա կանի ամեն ինչ, որ կարող է, պատմության այս ժամանակում, այնքան որ ուժգին է նրա կատաղությունը: Դուք, զավակներս, նրա թիրախներն եք: Չնայած նրա համար հեշտ է ազդել այն հոգիների վրա, ովքեր իրենք իրենց բաց են թողել նրա ազզդեցության համար՝ նրանք, ովքեր մշտապես փնտրում են իրենց փառքը երկրի վրա, սակայն նրա համար գնալով դժվարանում է ներթափանցել Իմ նվիրյալ հետևորդների ոգու մեջ: Նրանք այնքան օրհնյալ են Սուրբ Հոգու ընծայի միջոցով, որ Սատանան անուժ է նրանց դեմ:
Բոլոր նրանք, ովքեր ենթարկվում են աղոթելու Իմ հրահանգներին, նրաք ավելի ուժեղ կդառնան մտքով և ոգով: Այդ ժամանակ արդեն նրանց հոգը չի լինի, որ Սատանան իրենց վրա է նետվում կատաղությամբ, քանի որ նրանց սպառազինության վահանն այնքան հզոր է: Սա չի նշանակում, որ նա չի օգտագործի ամեն միջոց, որպեսզի հաղթի ձեզ մարմնի ցանկությունների միջոցով: Սա չի նշանակում, որ նա չի վնասի ձեզ՝ շշնջալով նրանց ականջներին, ովքեր մոտիկ են ձեզ և ում դուք սիրում եք: Հաստատուն կանգնեք, Իմ հետևորդներ, քանի որ ձեր ուժի միջոցով է, որ նա կճզմվի ընդմիշտ: Նա, զավակներս, կդառնա անուժ, երբ դարձը սկսի տարածվել: Քանի որ ինչպե՞ս կկարողանա նա ձեզ խմեցնել մարդկության հանդեպ ատելության իր չար գավաթից, երբ դուք ընդհանրապես ծարավի չեք լինի նրա դատարկ խոստումներին: Որքան դուք ուժեղ լինեք, այնքան քիչ անհանգստություն նա կպատճառի ձեզ:

Իմացեք հիմա, որ երբ ականատես լինեք գլոբալ անհանգստության՝ այդ Խաբեբան է գործի մեջ: Իմ հետևորդները հիմա վայրկենապես ճանաչում են Սատանայի չարությունը, երբ նրա գործերն այդքան ակնառու կերպով ակնհայտ են: Աղոթեք, որ ձեր եղբայրներն ու քույրերը նույնպես տեսնեն նրա չար գործերը և ճանաչեն դրանք այնպես, ինչպիսին դրանք կան: Միայն այն ժամանակ, երբ չհավատացողները վերջապես ընդունեն, որ Սատանան Գոյություն ունի, միայն այդ ժամանակ նրանք կշրջվեն դեպի Ինձ՝ ապաստան գտնելու համար:
Աղոթեք հիմա գլոբալ դարձի համար: Այն դարձի համար, որը տեղի կունենա, ոչ թե պարզապես Նախազգուշացման պատճառով, այլ ճշմարտության պատճառով:

Իմ սիրելի աղջիկ, հիմա Նախազգուշացման վերաբերյալ խոսքը տարածվում է արագորեն, ինչպես կանխասացվել էր:

Իմ խեղճ սրբազան սպասավորները տառապում են, աղջիկս: Խնդրում եմ, խնդրիր բոլորին, ովքեր կարդում են Իմ պատգամները, որ սրտանց աղոթեն բոլոր սրբազան սպասավորների համար՝քահանաների, միանձնուհիների, պաստորների, և բոլոր նրանց համար, ովքեր ղեկավարում են քրիստոնեական միաբանությունները ողջ աշխարհում:

Կաթոլիկ եկեղեցին հալածանքի է ենթարկվում իր կարողությունների սահմանից դուրս: Սատանան և նրա բանակը հարձակվել են հռոմեկան կաթոլիկ եկեղեցու վրա՝ վխտալով նրա ներսում: Նրա ցանկությունն է ոչնչացնել Իմ Եկեղեցին հոգևորականներին չարությամբ գայթակղեցնելու միջոցով, որը հանգեցրել է այս սարսափելի իրավիճակին:
Այն խեղճ երեխաները, ովքեր ենթարկվեցին սեռական ոտնձգության հարձակման ենթարկվեցին Սատանայի զինակիցների կողմից, ովքեր ներկա էին այդ սրբազան սպասավորների մեջ, ովքեր թույլ տվեցին, որ չարը գայթակղեցնի իրենց:
Սատանան քայլում է Իմ Եկեղեցում, որովհետև նա ցանկանում է կործանել այն: Իսկ Իմ խեղճ ու անմեղ քահանաներն ու միանձնուհիները, նրանք նույնպես նախապաշարմունքի զոհեր են նրանց ձեռքում, ովքեր նրանց վրա են գցում ուրիշների մեղքերը:

Իմ խնդրանքը Իմ սիրելի քահանաներին, մանձնուհիներին և սրբազան սպասավորներին այս է. Տեղի մի տվեք, հիշեք, ձեր փորձությունների միջոցով դուք կբարձրանաք Իմ աչքում, եթե կարողանաք դիմանալ այդ կանխակալ կարծիքներին: Թույլ տվեք Ինձ հիմա սրբել ձեր արցունքները, քանի որ հիմա դուք այնպիսի հալածանքի եք ենթարկվում, ինչպիսին Իմ Եկեղեցին նախկինում երբեք չի ենթարկվել:
Դուք, Իմ սիրելի սպասվորներ, Իմ առաքյալներն եք, և երբեք չպետք է տեղի տաք այդ արտաքին ճնշոմներին: Դուք երբեք չպետք է դադարեցնեք Ինձ հետևելու ձեր կոչումը: Քանի որ հիշեք, Ես ձեր եկեղեցին եմ: Ես մեծ տխրության արցունքներ եմ թափում ձեզ համար: Հիմա դուք տառապում եք ձեր եղբայրների և քույրերի մեղքերի համար, ովքեր գայթակղվեցին Չարի կողմից: Աղոթեք, աղոթեք, աղոթեք արիության համար հիմա, որ արժանապատվորեն կանգնեք՝ ասելու համար Իմ Սուրբ Խոսքը:
Ես ձեր աջակցության կարիքն ունեմ առավել, քան երբևէ: Ես կարիք ունեմ, որ դուք մատուցեք սուրբ խորհուրդները սոված ու հիասթափված միաբանությանը: Խնդրում եմ, մի լքեք Ինձ, հատկապես այս ժամանակ, երբ Սատանան ներթափանցել է իր հետևորդների հետ քրիստոնեական եկեղեցու մեջ:

Շրջվեք հիմա և սրտանց աղոթեք ինքներդ ձեզ Կեղծ Մարգարեից փրկելու համար, ով քայլում է իշխանության միջանցքներով Վատիկանի ներսում: Նա կբարձրանա շուտով: Չշրջվեք նրա կողմը, այլապես դուք Ինձ համար ընդմիշտ կորած կլինեք: Սա է Իմ խոստումը: Ծնկի եկեք խոնարհությամբ և կանչեք Սուրբ Հոգուն, որ լուսավորի ձեր հոգին, որպեսզի կարողանաք զանազանել ճշմարտությունը այն ստերից, որոնք Կեղծ Մարգարեն կստիպի ձեզ կուլ տալ:
Երբեք չհուսահատվեք ձեր կրած փորձություններից: Ընդունեք դրանք այնպես, ինչ դրանք առաջարկելու են ձեզ՝ մտքի և հոգու հզորություն: Այդ դեպքում դդուք կառաջնորդեք Իմ զավակներին դեպի վերջին ժամանակները խոնարհությամբ, արժանապատվությամբ և զորությամբ: Քաջ եղեք հիմա: Ես առաջնորդում եմ ձեզ: Շրջվեք հիմա և աղոթեք լրացուցիչ շնորհների համար, որպեսզի դրանք ձեզ ավելի ուժեղ դարձնեն ձեր աստվածային առաքելության մեջ:

Ձեր սիրող Փրկիչ

Զավակս, մեծ ուրախությամբ եմ Ես գալիս օգնելու՝ առաջնորդելու քեզ Իմ Սիրելի Որդուն՝ Հիսուս Քրիստոսին օգնելու քո առաքելության մեջ, փրկելու համար նույնիսկ ավելի շատ հոգիների: Ամենաբարձրյալին՝ Հայր Աստծուն քո վերջնական ենթարկումը ՝ քո համաձայնությունը դառնալու զոհաբերվող հոգի, մեծ ուրախությամբ է ընդունվում Երկնքում:

Դու, զավակս, հիմա կսկսես օգնել փրկելու այն հոգիներին, ովքեր այլ կերպ նախանշված կլինեին խավարի փոսերի համար: Այս առաջարկը կպարգևատրվի հատուկ շնորհներով, որ քեզ տան զորություն ավելի հեշտությամբ կրելու փորձությունները: Քո ոգին, զավակս, հիմա կուժեղացվի, որպեսզի նյութական աշխարհին առնչվող հարցերը քիչ նշանակություն ունենան քո աչքում:
 Միշտ կանչիր Ինձ քո Մորը և դաստիարակին, որ քեզ բերեմ Իմ թանկագին սիրելի Որդու՝ Հիսուս Քրիստոսի և Աստծո, Ամենաբարձրյալի կրծքին: Աղոթիր հիմա համապատասխան ձևով նախապատրաստվելու համար, որպեսզի ինչպես հարկն է նվիրաբերվես այս կարևոր մարտահրավերին:
Ես միշտ կծածկեմ քեզ Իմ Սուրբ թիկնոցով, և դու, Իմ քաղցր զավակս, միշտ կլինես մոտիկ Իմ սրտին:

Քո սիրող Մայր
Հրեշտակների Թագուհի
Աղոթեք դատապարտման առջև կանգնած այն հոգիների համար, ովքեր չեն դիմանա Նախազուշացմանը

Աղջիկս, անցած մի քանի օրվա ընթացքում քո զգացած հոգևոր չորությունը, երբ զգում էիր, որ չես կարողանում աղոթել, այդ Խաբեբան էր փորձում քեզ ետ քաշել Ինձնից:
Հիմա, երբ վերջնական երդում ես տվել Իմ Հավիտենական Հորը՝ դառնալու զոհաբերվող հոգի, որպեսզի օգնես հոգիներ փրկել, հիմա քեզ կառաջարկվի լրացուցիչ պաշտպանություն, որպեսզի Խաբեբային արգելվի քեզ շեղել:

Ժամանակը եկել է շատ մեծ չափով աղոթելու համար, զավակներս, ձեր այս վերջնական հնարավորության ընթացքում: Զավակներս, որպեսզի օգնեք փրկել հոգիների, ովքեր չեն դիմանա Նախազգուշացմանը, խնդրում եմ ուշադրություն դարձրեք Իմ կանչին՝ սրտանց աղոթելու այդ խեղճ կորած զավակների համար օգոստոս ամսվա ընթացքում, որը նախատեսված է որպես Հոգիների փրկության ամիս:
Տարածեք խոսքն ամենուր աղոթախմբերին, որ հետևեն ամենօրյա Պատարագի, ամենօրյա Հաղորդության և շաբաթը մեկ անգամ ծոմապահության Իմ ցուցումներին ողջ ամսվա համար: Մի թերագնահատեք այն զորությունը, որը ձեր աղոթքները կունենան, երբ հարցը վերաբերվում է հոգիներ փրկելուն:

Սկսեք աղոթելով ձեր ընտանիքի այն անդամների համար, ովքեր մեղքի մեջ են կամ ովքեր անհավատներ են: Նրանց կազմում են մոտիկ ընկերներն ու ծանոթները, ովքեր կամովին իրենց մեջքն են շրջել Իմ ուսուցումների դեմ և ովքեր անարդարություն են գործում ուրիշների հանդեպ: Նրանք հիմա ձեր աղոթքների կարիքն ունեն:
Հիմա է հանգիստ մտահայեցողության ժամանակը, մինչ Նախազգուշացման օրը ավելի ու ավելի է մոտենում: Լուռ, չընդհատվող աղոթքի և պաշտամունքի կոչ է արվում, և Ես հրամայում եմ, որ Իմ սրբազան սպասավորներն ամենուր առաջնորդեն Իմ զավակներին, որ աղոթեն դատապարտման առջև կանգնած հոգիների համար: Միայն աղոթքը կարող է օգնել նրանց հիմա, հատկապես Իմ Աստվածային Գթասրտության աղոթքը:
Միացեք սիրով Ինձ համար:

Դուք Սատանային չեք պատկանում, դուք պատկանում եք Ինձ և Իմ Հավիտենական Հորը

Իմ սիրելի աղջիկ, լինում են ժամանակներ, երբ մտածում ես, թե չես կարողանա դիմանալ այս փորձություններին, որոնք ստանում ես Իմ պատգամների պատճառով, սակայն դու չպետք է վախենաս: Վախ զգալու կարիք չկա: Եթե դու սկզբից թույլ տաս Ինձ, որ հեռացնեմ քո վախը Ինձ վստահելու միջոցով, դու ամբողջապես ազատ կլինես:

Ոհ, ինչպես են Իմ զավակները մոռացել աստվածային թագավորության զորությունը, աղջիկս: Եթե նրանք կարողանային գեթ մի պահ վայր դնել իրենց վահանը, նրանք կկարողանային պարզորոշ կերպով տեսնել մարդկության համար Իմ աստվածային պլանի մասերը կատարվելիս: Այդ վահանը, մարդկային բանականության վահանը՝ պայմանավորված մարդկային տրամաբանությամբ, որն իր հերթին բոցավառվում է այն առաջընթացից, որը մարդն է կատարել գիտության միջոցով, պարզապես չոր խոտ է: Այն ամուր է թվում, սակայն դատարկ է: Չնայած դրան, մարդը հավատում է, թե այն ապահովում է պաշտպանություն ճշմարտության դեմ՝ Աստծո աստվածային ներկայության ճշմարտության դեմ:
Ձեր վահամը, զավակներս, որը փակում է Իմ (ճանապարհը) և Իմ ուսուցումները ձեր կյանքի մեջ մտնելուց, կլինի ձեր անկումը: Այն ժամանակի ընթացքում ձեզ ոչ մի պաշտպանություն չի առաջարկի և այնքան արագորեն կայրվի, այնպես վայրկենաբար, ճիշտ ինչպես ծղոտը, որ դուք մերկ կմնաք: Ձեր մերկությունը վերջնականապես կբացահայտի ձեզ Սատանայի խաբեությունը և աշխարհիկ անվտանգության նրա բոլոր խոստումները, որն իրականում գոյություն չունի: Մարդու համառությունը՝ չընդունել Իմ Հավիտենական Հոր գոյությունը, կլինի խավարի մեջ նրա ոչնչացման պատճառը:
Երբ կտեսնեք Իմ լույսը՝ Իմ սիրո բոցերը, նյութականացած երկնքում շուտով, չկասկածեք: Դա պատրանք չի լինի: Դա կլինի իրականություն, և դուք պետք է խոնարհվեք՝ բացելու համար ձեր աչքերը ճշմարտության հանդեպ: Աչքներդ մի կողմ չշրջեք, ոչ էլ կծկվեք վախից: Դուք պետք է ողջունեք Իմ ներկայությունը որպես ձեր փրկության վերջին հնարավորություն: Այդ Ես եմ գալիս, որ պարուրեմ ձեզ Իմ բազուկների մեջ: Այդ Ես եմ, ձեր Փրկիչը, ով մեկ անգամ ևս գալիս է, որ ձեզ ետ բերի խավարի ու հուսահատության եզրից: Ես ասել եմ ձեզ, որ Ես երբեք չեմ լքի ձեզ: Ես երբեք չեմ թողնի ձեզ Սատանայի ողորմության տակ, քանի որ դուք նրան չեք պատկանում: Դուք պատկանում եք Ինձ և Իմ Հավիտենական Հորը՝ ձեր արարչին:
Երբ տեսնեք Իմ փառքի բոցերը երկնքում, ուրախ եղեք: Հայր Աստծո գոյության մասին ձեր ունեցած բոլոր կասկածները կանհետանան: Որպեսզի օգուտ ստանաք այն շնորհներից, որոնք Նախազգուշացումը կբերի ձեր հոգու համար, դուք պետք է փոքր երևաք Իմ աչքում և խնդրեք Ինձ, որ ներեմ ձեզ ձեր մեղքերի համար: Այդ ժամանակ Իմ սերը կհեղվի ձեր հոգու մեջ, և դուք ետ կգաք դեպի Ինձ և դեպի ձեր ճշմարիտ տունը:

Դիմադրեք Իմ գթասրտությանը մեծամտությունից կամ բանական մտածողությունից ելնելով, և դուք կկորչեք:

Սպասեք հիմա Իմ գթասրտությանը ուրախությամբ և ոգևորությամբ, քանի որ դուք նորից ամբողջական կդառնաք: Դուք կվերածնվեք:

Ձեր սիրող Փրկիչ

Հիսուս Քրիստոս    
